Špivaj ptašku

Špivaj ptašku špivaj

šumni znaš špivati,

tvij holos prekrasnyj

lem radisť sluchati.

Ked sobi zašpivaš

v liši na javori,

veselše ša dychat

i zeleni hori.

Šytko tam ožyje

šytky ťa sluchajut,

takoho špivaka

v liši radi majut.

V seli na kalini

radi ťa sluchame,

ked ty ša raduješ

i my radisť mame.

Kebys nam nešpival

smutni by nam bylo,

ani sonce jasni

by tak nešvitilo.

Zašpivaš soj šumni

na vysokim stromi

potim i veselše

je pri našim domi.

Lipše ša nam robit
robota nam ide,

na unavu zabudame

skore večur pride.

Škoda že nešpivaš

ked ideme spati,

mohli zme v posteli

solodky sny mati.

Samy dobry sny

by ša nam snivali,

skoro rany by zme

lem čerstvy stavali.

Zato ptašklu malyj

žij tu midťi nami,

žeby zme ša tvojim

špivom radovali.

Nechoču ja

Divko moja draha

dovhom Ťa chovala,

už prišol tot čas

žebym Ťa vydala.

Dos od mala stobom

jem ša natrapila,

veľo noči jem nespala

ked jes byla mala.

Barz bohatoho muža

už jem Ti vybrala,

takoho bohača

by každa zobrala.

Do velikoho nešťasťa

privedeš ňa mamko,

toho štos vybrala

možu zvati ňaňko.

Nepozeraj na bohatstvo

moja mila mati,

ja takoho straoho

muža nechcu mati.

Ja už soj vybrala

chlopca molodoho,

ale Ty ňa nechceš

vydati za ňoho.

Velikoho bohača
nechoču zobrati,

kolo ňoho každyj deň

budu lem plakati.

Toho chlopca molodoho

budu milovati,

aj ked ša postaviš

na holovu mati!

Ty už dovho vdova

moja mamko stara,

što keby Ty toho

bohača zobrala?
Byli by ste jednaky

dobri by ste ša mali,

može z toho bohatstva

i nam by ste dali.

My dvoje molody

by zme radisť mali,

že Vy dvoje staršy

tak ša sparovali.
Pid stolom

Už zachodit sonce

za toty horičky,

vypijme soj kume

dobroj borovičky.

Jeden, dva tri štyri

potim tak dale,

pokaľ z povonoj fľašky

už nič nezostane.

Vypijme jednu

pideme po druhu,

ani jeden nemame

bitkarsku naturu.

Ked vypili druhu

fľašku borovičky,

už ša kolysali

Pid nyma stoličky.

V holovi dudnilo

nič nepamjatali,

jak teľatka pid stil

ša sperevertali.

Ked ich kumy vidili

pid stolom ležati,

začali rukami

lem zalamovati.

Až potim im zapalilo

ked fľašky vidili,

kumo to neje poražka

oni ša tak spili!

Nebudeme ich buditi

naj ša vydrichmajut,

stary capi ale rozum

se iši nemajut.

Kumove pid stolom

dos dovho ležali,

pro zmenu soj kumy

obi popivali.

Ked ša kumove prebrali

kumy už špivali,

potim už četvero

spolu popivali.

Z kumami ša ani jedna

potim nevadili,

nemohli ša vaditi

ked spoločni pili.

Gazda buduje

Gazda začal novu
chyžu buduvati,.

pojidnal Ciganiv

zaklady kopati.

Do peredu na vyplati

už ša dojidnali,

krompačmi  i lopatami

novy fasuvali.

Cigane lem meso

šytky majut radi,

najradšej na zajačini

by soj pochutnali.

Gazda mal dvi mačky

jednoho kocura

može by z nych dobra

zajačiny byla.

I tak stary byli

chcel ich zatopiti,

gazdyňa porjadnyj obid

može znych zrobiti.

Ked zlupil z nych skoru

odrizal holovy,

nychto by nepoznal

što to za potvory.

Šytko što trebalo

gazdyňa do nych dala,

Ciganiu na obid

šumni zaklikala.

Na stil povnyj pekač

toj dobroty dala,

cila kuchňa zajačinom

barz šumni voňala.

Gazda naľal každomu

po povnim pohariku,

Cigane začali

hostynu veliku.

Toty mačky vypečeny

barz im smakuvali,

takyj dobryj obid iši

ani raz nemali
Za vybornyj obid

ša poďakovali,

keby bylo vece

dupľu by soj dali.

Ked budete gazdičku

nas potrebovati,

koli chcete ta možete

nas zajs zavolati.

Za takyj dobryj obid

ša oplatit robiti,

aj ked nam ku menše

budete platiti.

Dakoli i z planoho

dobre ša dast zrobiti,

gazdivskym rozumom

nato treba iti.

Majser alkohol

Takoho majstra jak alkohol
ťažko pohldati,

ten dokaže v životi

šytko zmajstrovati.

V každi profesiji
veducoho robyt,

najradšej mat toho

kotryj nič nerobyt.

Kotryj nič nerobyt

a neznat robyti,

naučit ho cholem

jak alkohol piti.

Tam de ša o dačim

dobrim uvažuje,

žeby dobro zmarnyl

tam zaurjaduje.

Najlipše šoferom
znat se poradyti,

žeby ša nebojali

palinky vypiti.

Šmilo soj opity

za volant šidajte,

tym što nevypili

prednosť nedavajte.

Ked soj nevypili
nemajut šmilosti,

my pod vplyvom alkoholu

lameme im kosti.

Rozbivame novy auta

bereme životy,

de ša na nas hrabut

terezby žebroty.

V nas rozum todi

najlipše funguje,

ked alkohol jak kov

po žylach putuje.

De ša na nas hrabete

Vy  nealkoholici,

My sobi kračame

šmilo po ulici.

Keby trebalo vojnu švitovu

už treťu tačati,

lem alkoholici by mohli

toto dokazati.

Zato ša trjaste na šviti

šytky politici,

ked ša ku nam nepridate

ta choďte do r...

Može by ste lipše

pro ľudi zrobili,

keby ste ša toty plany
do smerti opili.

Lem žeby toty terezby

na šviti zostali,

piti palinočku

i my by prestali.

Moje meno by  zaniklo

by ša nespominalo,

byl by jem radže ľudstvo

už rozum dostalo.

Dovolenka

Konečni prišlo lito

dovolenok čas,

hory abo more

privitajut nas.

Každyj sobi vybereme

jaki prednosť dame,

i na horach i pri mori

soj odpočivame.

Na turisticky chodničky

radi ša vydame,

krasu našoj prirody

pered sobom mame.

Kolo vody abo v liši

stan soj postavime,

ne v perinach doma

tu v travi ležime.

Šadi ticho, voňat lis

serce ša raduje,

taku dovolenku

každyj potrebuje.

Netulame ša mistom

malymi uličkami,

kračame popid smereky

poľnymi steškami.

Každyj što ho bavit

to soj naplanuje,

rybar ryby lovit

poľovnik poľuje.

Tot chto ubit vodu

chce soj zaplavati,

abo na morskim pisku

bronzu najimati.

Taka dobra dovolenka

ked soj odpočineme,

a ked zdravy, opaleny

domu ša verneme.

Veľo raz na dovolenku

počasie nas sklame,

potim znechuteny

nazad ša vertame.

Dovolenka dobra je

ked koruny mame,

bo za každu dovolenku

veľo korun dame.

Chto nemat koruny

dom a dovolenku,

može lipše jak pri mori

sobi oddychuje.
Po prepichovych hoteloch

nemusit choditi,

stačit obloženu žemľu

soj v stanku kupiti.

Buducnosť

Što zme perežyli

už za sobom mame,

jaka buducnosť čekat

to nychto nezname.

Toto što zme perežyli

nezvyklo ša vertati,

što prinese buducnosť

musime čekati.

Dobre a i plane

už za sobom mame,

že buducnosť lipša bude

z nadijom čekame.

Na zle už nechceme

vece spominati,

lem dobre v životi

chceme spominati.

Nekaždyj može minulosť

v dobrim spominati,

dachto bude až do smerti

na ňu nadavati.

Ale žyvot je už takyj

kus dobryj kus planyj,

jakyj zmes soj zaslužyli

takyj je nam danyj.
Što nam buducnosť prinese

budeme čekati,

žeby byla lipša?

budeme dufati.

Každyj z nas musime

dačomu viriti,

bez viry, nadiji

nemih by vyžyti.

V buducnosti už by mali

vojny perestati,

misto ničeňa a skazy

domy budovati.

Žeby zme ša nemušili

už veľo starati,

žeby nemušili vo vojanch

ľude umerati.

Žeby vladnul mir

i dobra pohoda,

to je vrucna tužba

každoho naroda.

Je život krasnyj

netrebalo strach mati,

nemusime pri naletoch

po bunkeroch spati.

Kutik

Mam doma svi kutik

de idu odpočivati,

na divani rozdumuju

što mam napisati.

Ale ked pride vnučka

nehoden rozdumovati,

iši je maleňka

chce ša kus pohrati.

Neznat iši dobri

ani bišidovati,

ked ja dašto pišu

ona chce pisati.

Papir a i tušku

i ji mušu dati,

bo i ona choče

dašto napisati.
Po papiru čmarat

ťahy šelijaky

može raz z toho budut

veršiky dajaky.

Može raz ša stane

slavna spisovateľka,

abo dakoj galeriji

dobra  rjaditeľka.

Barz ťaško ša v ditski

dušičky vyznati,

to až v dospelosti

može vkazati.

Jak diti maleňky

o šytkim snivajut,

jak vyrosnut zaujmy

inšaky už majut.

Ta i z našoj vnučky

nezname što bude,

lem naj zdrava rosne

dašto už z ňoj bude.

Teper naša vnučka

jak mala lastivočka,

ale raz z ňoj bude

rozumna divočka.

Ťažko v malych ďiťoch

tepr ša vyzname,

až keď nam dospijut

potim ša dizname.

Može rodičom bude
lem radisť robiti,

žeby ša za ňu nemušili

v životi haňbiti.

Hodyna pravdy

Televizna hodyna pravdy

suťaž zaujimava,

pro každu rodynu

v nediľu čekana.

Každyj palci trimame
ani nedychame,

neterpezlivo vysledok

suťaži čekame.

Jednym ša podarit

druha je sklamana,

zato tota suťaž

tak zaujimava.

Prehru dospely sobi

športovo priznajut,

ale maly ditočky

to ťažko znašajut.

Jak maly ditočky

vidime plakati,

že toto što chceli

nemožut dostati.

Aj ked každe darček

dajakyj dostane,

nma babiku što žmurkat

spominka zostane.

Veľo raz i dospely

zvykli poplakati,

že toto što chceli

nemohli vyhrati.

I pri prehri ďiťom

želane treba dati,

žeby zme nevidili

ich očka plakati.

Zname že by to nebyla

suťaž spravodliva,

suťažny pravdila

by tak porušyla.

Ked posledňa podmienka

v suťaži nevyjde,

nejednomu i v hľadisku

slza z oka vyjde.

Lavočka

Lavočka pres potik
už ša polamala,

dašto z ňoj i voda

už poodnašala.

Prez totu lavočku

ku mili jem chodil,

pokaľ nepostavľat

nebudu už chodil.

Trebalo by už novu

lavočku zrobiti,

bo už jem nehoden

ku mili choditi.

Teper lem prez vodu

už ša dohvarjame,

ľude soj dumajut

že my ša hnivame.

Nova lavočka bude

každomu služiti,

i ja budu prez ňu

ku mili choditi.

Lavočku z betonu

žeby vytrimala,

žeby jej už voda

vece nezobrala.

Na lavočki može

každyj postojati,

už nemusit velikoj

vody ša bojati.

Lavočka nam bude

z diti na diti trimati,

taku lavočku už voda

nemože zobrati.

Lem rybkam tam bude

ťažko ša schovati,

už žadnu pomylu

nebudut tam mati.

Dovho čekala

Nehodna jem ša dočekati

viku dospeloho,

už by jem chotila

chlopca dajakoho.

Toty što dospely

každy chlopciv majut,

už soj lasku spolu

šytky užyvajut.

Može i ja raz budu

daku lasku mala,

ale budu sobi

chlopciv vyberala.

Chlopciv veľo rosne

budu vyberati,

lem žeby dobroho

mohla jem dostati.

Toty staršy povidajut

že laska raz sklame,

ale my molody iši

toto nepozname.

Nechotila bym ša

v ti lasky sklamati,

zato budu chlopciv

dovše vyberati.

Tak dovho jem sobi

chlopciv vyberala,
takoj perša laska

strašni ňa sklamala.

Zo začatku ša mi pačil

spolu zme chodili,

a na konec zme ša

spolu povadili.

V ničim ňa nechotil

chlopec posluchati,

bo jem mu začala

už rozkazuvati.

Piznom na  to prišla

že ja mušu sluchati,

bo mužovi lem žena

može poručati.

Ale ja naopak

šytko porobila,

laska  dovho netrimala,

a už ša rozbila.

Vam divky molody

choču radu dati,

aj ked ša Vam nepačit

musite sluchati.

Pid mostom

Pid Svidnickym mostom

divky ša kupali,

paribci z bereha

na nych pozerali.
Každu jednu divku

tam prekadrovali,

na krasnych postavach

chybičky hledali.

Ani jedna neobstala

daku vadu mala,

suťaž krasy ani jedna

by z nich nevyhrala.

Ked vyšli ne bereh

išli ša kupati,

prez zmenu začali

divky kadrovati.

Od nih po holovu

chlopciv kadrovali,

na opalenych postavach

chybičky hledali.

Na jednim barz dovho

ša dohadovali,

tak jak ženy zvykli

až ša pohadali.

Kučerjavy volosy

atleticka postava,

z takym by soj každy

rande rada dala.

A na konec našli

veliku chybičku,

jedna ho vidila

jak pje borovičku.

Ostatni nechceli

ji toto viriti,

že zato povila

bo chce z nim choditi.

Potim chlopci i divčata
na šytko zabyli,

pokaľ sonce nezašlo

dobri ša bavili.

Opadalo lisťa

Zo staroj šerešni

lisťa opadalo,

toho roku čerešn

na ňi bylo malo.

Z jari bilym kviťom

byla obsypana,

urodu čerešen

dobru sľubolvala.

Prišli jarny morozy

kviťa popalilo,

barz malo čerešen

na ňi ša vrodilo.

Sem tam po konaroch

po jedna zostala,

i toty ptašina

zrily vyzobala.

Keby ne morozy

veľo zme mohli mati,

mohli zme i druhym

kus z toho prodati.

Ked chceme z čerešn

dašto urobiti,

musime jak druhy

v obchodi kupiti.

No nelem čerešňam

i druhym kvit spalilo,

ani hrušok ani jablok

tu veľo nebylo.

Iši slivky kuščik

lipše zarodili,

cholem zmes oj kompot

slivkovyj zrobili.

Rik na ovocinu unas

musit ša vydariti,

ale se kus treba

jablok dokupiti.

O orichoch unas

škoda bišidovati,

a i ked vyrosne

plody nechce dati.

Kraj slabše urodnyj

severak tu duje,

a i zima unas

kus dovše panuje.
Regrut
Zo slovnika „regrut“

treba vymazati,

už nebudut chlopci

vece rukovati.

Odvody na vojnu

budut minulosťou,

chlopci to prijali

z velikov radosťov.

Už nebude treba

milu zochabiti,

možut soj spokojni

nadale choditi.

Ušetrajt piňazi

netreba pisati,

tiko korun majur

rodiče poslati.

Už budiček, rozcvička

nebudut poznati,

tiko choťat doma

tiko možut spati.

Ani slovo poplach

nebudut poznati,

ked nedobrovoľni

trebalo stavati.

Dovolenku doma

netreba žadati,

voľni sobi možut

žyvotom kračati.

Koho lakat uniforma

može jej nositi,

lem ša treba dobrovoľni

na vojnu hlasiti.

Z dobrovoľnikiv budut

profesionalny vojaci,

vypadne i slovo

že stary mazaci.

Už ša nebudut vojaci

zbitočni prohaňati,

každyj z nich už bude

daku šaržu mati.

Dedičstvo

Dedičstvo po sobi

každyj tu zochabit,

a na tim dedičstvu

rodina ša vadit.

Ked ostane testament

najlipša robota,

v rodini už neje

na nim žadna psota.

Ked umre chudobnyj

nit ša ščim diliti,

ani neje dovod

na čim ša vaditi.

Tam de malo diti,

každyj dašto dostane,

i cila rodina

spokijna zostane.

Každyj je spokijnyj

že soj dašto zdedil,

že soj svi majetok

o kuščik zvelebit.

Najlipše po bohačovi

majetok dediti,

ked mal miliony

a lem dvoje diti.

Ked je jedinačik

tot šytko dostane,

i vin ša odrazu

už bohačom stane.

Na seli po rodičoch

dim, zemli zostali,

nichto negazduje

ta v družstvi zostali.

Ked zmeli po rodičoch

na smužky ša dilili,

toty časy po selach

davno ša minuli.

Dnes nychto na zemľoch

nechce gazdovati,

ani nychto nechce
ich barz kupuvati.

Keby ja znal

Keby jem znal krasavico

de budeš z večera,

poslal by jem po Ťa

svojoho šofera.

Jem iši slobodnyj

a už milionar,

kupil bym Ti krasavico

jakyj bys chcela dar.

Šperky lem zo zlata

by jem Ti kupoval,

keby jes chotila

budu Ťa miloval.

Pro mene miliony

nič neznamenajut,

mam ich už barz veľo

slabo ša miňajut.

V dvojici miliony

by ša nam miňali,

do zahraničia veľo

by zme cestovali.

Kupil bym letadlo

vilu kolo morja,

Tt by ša nam žylo

krasavico moja.

Nič bys nerobila

dobri by jes žyla,

najparadniša by jes

na šviti chodila.

Každyj by Ti zavidil

milenca bohatoho,

ani bys ša nemušila

vydati za ňoho.

Zavolaj mi krasavico

jak jes ša rozhodla,

midži namo zhoda

musit byti dobra.

Budeš žyti jak v raji

lem samim prepichu,

kolo mene ziskaš

lem slavu veliku.

Čort a žena
Žvidali ša čorta

čom ša neoženil,

ale furt slobodnyj

po pekli soj chodil.

Našto mi na šyju

soj motuz višati,

tiko žen zachoču

tiko možu mati.

Nechoču ja ženu

znat i čorta zvesti,

mohla by i mene

z toho pekla zvesti.

Keby ša zyšli povahy

zmyšľaňa planoho,

nič by na tim šviti

nebylo dobroho.
Stačit ked sam budu

zlo ľuďom robiti,

ja nechcu z chymotom

po pekli choditi.

Mih by jem trafiti

na horšu od sebe,

zato ša ženiti

my čorti nechceme.

Nemich by jem pekelny

kusky vystrajati,

mušil by jem v pekli

lem ženu sluchati.

Vidime jak ša hadate

z vlastnyma ženami,

to naša robota

zaobchadžat z Vami.

My čorti naučeny

lem zlobu robiti,

zato žaden čort

ša nechce ženiti.

Terpila by duša moja

z jednom ženom žyti,

radšej budeme slobodny

sobi v pekli žyti.
Treba ša učiti

Nit takoho človeka

što by šytko znal,

i keby cilyj život

neznam jak študoval.

Meme veľo osobnosti

kotry veľo znajut,

ale i tak šytko

iši nepoznajut.
Človek cilyj žyvot

musit ša učiti,

ked choče v žyvotui

dašto dociliti.

Nekaždyj ša može stati

v šytkim odbornikom,

nekaždyj može byti

dobrym politikom.

Mame veľo politikiv

kotry soj dumajut,

že už nit mudrišych

oni šytko znajut.

Do každoj profesiji

znajut ša zamišati,

ale lopatu do ruk

neznajut jak žati.

V politici sut doma

lem by rozkazovali,

ale ťažku robotu

iši nepoznali.

Keby jak robotnik

ťažko ša narobili,

že to neje politika
už by nepochopili.

Mame v politiki ľudi

i dobrych i planych,

ale mame veľo

jak balon nafukanych.

Chcut soj v politiki

karieru zrobiti,

každyj by tam chotil

richlo zbohatnuti.

No ľude už pochopili,

što z nimi zrobiti,

najlipše vo voľbach

takych nevoliti.

Zerkadlo

Što by ženy robili

keby zerkadlo nemali,

može by ša tiko

už nemaľovali.

Nehodni by ša byli

ani oblikati

nemohli by zboku

na ša pozerati.

Pro nich by to byla

katastrofa strašna,

moloda by ani
frajira nenašla.

Nehodna by ša byla

ani paraditi

bo by nič na sobi

nemohla viditi.

Chto vynašol zerkadlo

naj mu bude slava,

lem žeby pered nim žena

tiko nestojala.

Muži z toho nervozny

barz dovho čekati,

ked ša dagde choťat

spoločni vybrati.

No ženy už taky

chcut ša paraditi,

ta zerkadel v domi

veľo musit byti.

Mojsejovci nam idut

zerkadlo nastaviti,

žeby sme vidili

jak  ša paraditi.

Naj ša obidvoje

do ňoho zaramujut,

a naj tivko ľudi

už neoblbujut.

Naj ša pozerajut

na svoju krasotu,

a naj už nerobľat

medzi ľudmi psotu.

Sami ša ničime

Dneskaj každyj klame

šadi de lem može,
v dnešni  dobi vam

malochto pomože.

Každyj ša lem starat

o bliskych i sebe,

nichto ša nebude

starati o Tebe.

Chto nemat rodinu

čudžij Vám ne  pomože,

možet lem prostiti

pomož pane Bože !

Velika nenavisť

medži ľudmi nastala

nigda taka nenavisť

iši nebyvala.

Každyj každomu zavidit

ľude ša okradajut,

vraždˇat, pidpaľujut

strach z toho nemajut.

Nebojať ša ani Boha

i toho zatračajut,

lem z bohatstva veľo

teper ša radujut.
Za bohatstvom dakotry

idut cez mrtvoly,

nemerzit ich že pošviti

diti choďat holy ?
Veľo ľudi umerat,

veľo holoduje,

ani maly diti tam

nechto nesanuje.

Keď tak dale pide
sami ša dokarame,

dakotry i konec švita

už  predpovidame.
Ani konec švita

by nemušil priti

my ša dokažeme sami

pomaly kantriti.

Vysnivanyj švit

Vo vysnivanim šviti

ľude dobri žyjut,

vymoženosti jak my mame

tam nepotrebujut.

Tam šytky bohaty

nit tam chudobnoho

žyjut sobi dobri

lem zo spoločnoho.

Majetok spoločnyj

tam ša nehadajut

jednakym dilom ku roboti

ruky prikladajut.

Slovo hadka tam

ani nepoznajut,

bo tam žaden dovod

na hadku nemajut.

Policija, armada, sudy
tam slovo nezname,

take dašto lem my

tu na zemli mame.
Tam ša nemusit nichto

ani sobašyti,

tam šytko spoločne

ženy , muži , diti.

Zato tam nevera

žadna nepanuje

chto koho tam choče

ta toho miluje.

Doprava jak u nas

tam neexistuje,

každyj len na svojich

krylach polituje.

Žyjut sobi v čistij

panenski prirodi,

netraopľat ich jak nas

zaplavy, povodni.

Tam priroodu sobi

sami regulujut,

jaku paku treba

taku potihujut.

Zemľa tam bohat

majut de ša množiti,

nemušat ša na zemľoch

tam z nikym vaditi.

V takim vysnivanim šviti

chceli by zme žyti,

ta takyj možeme

lem v sni uviditi.

Takyj vysnivanyj švit

dalo by ša zrobiti,

ale ľude by mušili

kus skromnišy byti.

Mnohoženstvo z toho

by zme vypustili,

žeby ša nam čudži

diti nerodili.

Každyj kapitan

Každyj kapitanom
je na svoji loďi,
zaležit lem na tim

v jaki plave vodi.

Burku abo vitry

neznat prekonati,
nedobryj kapitan!

musit stroskotati.
Naš život je loď

na kotri plavame,

zaležyt lem od nas

jak kormidlujeme.

Na zemli tyž treba

šytko prekonati,

bo i tu možeme

lechko stroskotati.

Na suši tyž burky, vitry

šelijaky dujut,

i tu dakotry loď

ťažko kormidlujut.

Ne každyj znat život

v kurzi dobri mati,

i na suchi zemli

može stroskotati.

Ťažko dat navod

jak život riaditi,

život ide prudkym tempom

trebo ho užiti.

V životi dobro i zlo

treba prekonati,

tak jak to dokažeme

budeme ša mati.

Pevni treba v rukach

kormidlo trimati,

potim život nemože

nas až tak sklamati.

Lem tak do pristavu

šťastňi doplavame,

vitry, burku i zlo

lechko prekoname.

Školstvo naše

Školstvo naše školstvo

de lem ty smeruješ?

čim dale ta vece

žiakiv zaťažuješ!

Maturity po novim

už vydumujete,

študenti neznajut

što to od nich chcete.

Misto toho žeby ste

učivo zjednodušili,

jakuskaj novu budu

ste na nich našyli.

Komplikujete, vydumujete

neznate što chcete,

do nerešitelnoj dilemy

šytko privedete.

Toto ani učitele

neznajut pochopiti,

što z našym školstvom

idete robiti.

Školstvo mame dobre

treba ho zochabiti,

za take školstvo netreba
nikda ša haňbiti.

Školstvo u nas roky

dobri fungovalo,

veľon mudrych ľudi,

do života dalo.

Što bylo za totality

dobre nemože  byti?

zato nemusime

tu šytko miniti.

Nebudut mudrišy

jak do teraz byli,

zaležyt lem na nich

žeby ša učili.
Inžieneri, doktori

šadi ša uplatnili,

i za heranicami veľo

uspešni robili.

Za totality mich každyj

zadarmo študovati,

teper treba za piňazi

rozum kupuvati.

Poza hranici  mohli

dakotry študuvati,

o študentiv ša  znala

vlada postarati.

Šytko mali zadarmo
štipendijum brali,

i robotu kažsdyj

zaistenu mali.

Dumate, že ked pidut

do Ameriky študuvati,

že budut mudrišy?

budut šytko znati?

Jedna baba

Jedna baba povidala

že už je dos stara,

keby jej dachto chcel

ta by ša vydala.

Druha kus molodša

začala ša šmijati,

daj soj pokij babo

chto by Ťa chcel žati.

Na cicky Ti už treba

malu opaločku

brich maš pered sobom

jak nadutu bočku.

Jak okruhla bočka

zdaleka vyzeraš,

a Ty ša staruľo

po chlopoch obzereaš?
Chto by Ťa už chotil

lem sobi rozdumaj,

to by mušil byti

barz velikyj chumaj.

Usta maš jak vorota

vitor po nich duje,

do tricetdva zubiv

tricet ti chybuje.




Jeden ša Ti kyvat

doraz Ti vypadne,

že Ťa taka šalenota

staruľo napadne.

Volosy maš ridky

na malu holovu,

chto by žal za ženu

tak staru korovu.

Jak toto povila

barz ša nazlostila,

što mala po ruki

ta do ňoj šmarila.

Barz dobri že v ruci
netrimala kamiň,

bo Ti kus molodši

už by bal amen.

Molitvenikom do holovy

stihla jej trafiti,

akurat išli do cerkvi

Bohu ša moliti.

Obi v seli od mala

kamaratky byli,

neznam što do nich vyšlo

že ša povadili.

Na terky

Vybereme ša baby
terok natorhati,

budut kupci choditi

budut kupuvati.

Už terky dozrili

treba ich torhati,

budeme na terkach

dobri zarabľati.

V chotari terok veľo

lem treba torhati,

pomerznuty nebudut

od nas kupuvati.

Porychtujeme kobriky

veľo natorhame,

za šumny koruny

ich kupcom prodame.

Budeme ša handľovati

žeby vece dali,

že lem toty šumny

zme im natorhali.

Ze piňazi zarobeny

šafolky kupime,

i mužom z duhanom

radisť urobime.

Budut sobi z pipky

pomaly bafkati,

že zme duhan kupili

budut spominati.

Ďiťom tyž kupime

dajaku dobrotu,

žeby nas sluchali

nerobili psotu.

Ked dašto zostane
dame soj do banky,

narostnut uroky

kupime topanky.

Terky na druhyj rik

budme torhati,

lem keby chodili

kupci kupuvati.

Ľude a ľude

Chto je dobryj, je dobryj

robit lem dobrotu,

a ten planyj každomu

robit nedobrotu.

Rozdumuje jak by mich

ľuďom poškoditi,

bez zla by nedokazal

može ani žiti.

Dobryj človek dobrym

cilyj život zostane,

v životi ša nenaučil

robiti nič plane.

Každoho mat rad

z radisťom pomože,

z toho ša raduje

že pomoči može.

Dobroho človeka

treba soj važiti,

z takymi ľuďmi lem

jedna radisť žiti.

Mat rad kamartstvo

každoho spomože,

takych dobrych ľudi

zachovaj nam Bože.

Sut ľude što neznajut

nič dobre zrobiti,

lem ša snažat jak komu

a de poškoditi.

Ľudi planych, falošnych

spoločnosť odsudžuje,

najde ša i takyj

što ich podporuje.

Na ukov druhoho

kapital hrabajut,

jak ostatni žijut

barz ša nestarajut.

Dobrych ľudi veľo

barz chodit po šviti,

no i toty plany

mušat ša roditi.

Jeden deň
Dvacetštiri hodin

trimat jeden deň,

ani neje koli

už je tu poludeň.

Na tri časti deň

sobi rozdilime,

visem hodin denni

v roboti robime.

Dalšych visem hodin

robime što nas bavit,

každyj toty hodiny

sobi inakše travit.

Jeden čitat kinžky

druhyj rad športuje,

a dachto zos nudy

lem ša potuluje.

Dachto pride z roboty

čekat ho už draha,

u každoho u nas

inakša zaľuba.

Dachto mat rad lis

ide hriby zberati,

abo ide ku vodi

ša opaľovati.

Dachto ide do korčmy

karty soj zahrati,

dakotry znajut do rana

pri nich vytrimati.

Chto je chvoryj

dovhyj den pro ňoho

nehoden ša dočekati

do rana biloho.

Ostatnich visem hodin

treba ša vyspati

i naš organizmus

chce odpočivati.

A tak deň za dňom

z  rokiv ukrajuje,

za dobrym životom

nichto nebanuje.

Medovy tyžni

Ked dvoje molody

virnu lasku majut,

na medovy tyžni

tužobni čekajut.

Po svaľbi planujut

de by mali piti,

čim najvece toho

by chceli viditi.

Dakotry v kupeľoch

sobi uživajut

na zahraničnyj zajazd

piňazi nemajut.

Toty što bohatšy

letadlom litajut

v prepichovych hoteloch
pri morju byvajut.

Možut sobi dovoliti

što im duša račit,

nožut soj kupiti

što ša im zapačit.

Taky medovy tyžni

dovho spominajut

i ked pominuli

radi  spominajut.

Ale i doma ich možut

krasni perežiti,

do švita ša vyberut

ked budut šporiti.

Nezaližit na tim

de tyžni travime,

zaležit len na tim

jak ša tam citime.

Keby medovy tyžni

lasku upevňovali,

može byša ľude

už  nerozvadžali.

Do puta manželskoho
lechko ša dostati,

horše je manželstvo

dovho utrimati.

Rodnyj dom

Najkrajšym na šviti

rodnyj kraj, rodnyj dom,

i stary rodiče

što iši žili v ňom.

Rad ša vertam do kraju

do domu rodnoho,

de iši  mam jednoho

priateľa dobroho.

Rodnyj kraj jak magnet

každoho priťahuje,

ked materinsku reč

po dovhim časi čuje.

Sercu bliske selo

potik što tam teče.

v kotrim jak dakoli
čista voda teče.

Lisy ani zemli

tu ša nezminili,

ani luky de zmse

kositi chodili.

Lem z kamiňa školu

už tu rozvalali,

do kotroj jak maly

radi zme kračali.

Jasen što tam stojal

už davno zrizali,

už lem  zarosnuty

luky tam ostali.

Faru staru rozvaľali

postavili novu,

i cerkov prekrasnu

što služit každomu.

Už nevidno nikde

strichy zo solomy,

s tojat postaveny

krasny novy domy.

Každyj v čužim kraji

bude spominati,

de mat pochovanych

vica a i mati.

Morske oko
Chto mat rad hory

horsku turistiku,

može soj kračati

po horskim chodniku.

Po nim ša dostane

až ho vysoko,

skadi dobri vidno

naše morske oko.

Zme ša tam dohadovali

čom ho tak  nazvali,

ked my more v Tatroch

od davna nemali.

Nichto nepamjatat

žeby tu more bylo,

može ša len toto

dakomu prisnilo.

Historici tverd´at

že dakoli bylo,

silne sonce hrilo

ta ša vyparilo.

Na pamjatku na more

lem oko zostalo,

zato morske okol

ša pomenovalo.

Može že dakoli
i tu more bylo,

na pamjatku veľo ples

Tatram zochabilo.

Zato ša kolo nich

barz radi tulame,

ne solenu vodu,

solodku v nich mame.

Toty plesa Tatransky

ľude radi majut,

v  liti radi kolo nich

soj odpočivajut.

Z Rysoch na Morske oko

možete pozerati,

nekaždyj tak vysoko

može ša dostati.

Ked ša ženil

Ked ša žitko zelenilo

todi ša oženil,

dobryj majetočok

zo ženom vyženil.

Sered zahorody chyžu

iši nedokončenu,

do kotroj privede

soj molodu ženu.
Zahoroda rivna, velika

iši neohorodžena,

tam je tota chyža

šumni postavena.

Kolo zahorody potik

nevelikyj teče,

popid mostik derevjanyj

pomaly ša vleče.
Za potokom malyj lis

lem sama hrabina,

sem tam ša najde

daka berezina.

Nemusit na derevo

daleko choditi,

na voziku drov na zimu

može navoziti.

Lisik bohatyj na plody

černici, maliny,

a  po starych hraboch

natorhat i hlivy.

V tim lisiku možut

i hriby zberati,

nemušat do lisa

daleko kračati.

V liti je tam cholodočok

ptašky tam špivajut,

i molody zajačiky

po travi ša hrajut.

Pro ňoho i ditočky

malyj raj tam bude,

može im ho zavidat

i dakotry ľude.

Poštar

Poštar važena osoba

v  každoho jednoho

ked pisno čekame

čekame na ňoho.

Dobry i zly spravy

musit nam nositi

veľo krokiv prez deň

musit urobiti.

Bez ňoho ša list

nemože pohnuti,

može sobi vitor

tiko choče duti.

Vitor može listy

na stromoch rozduvati,

ale poštar listy

muisit roznošati.

Keby nemal čislo domu

nemih by trafiti,

ani by Vam nemih

listok doručiti.

Najvece my dochodkare

poštara čekame,

z joho ruk dochodok
radi preberame.

Denni veľo kilometriv

musit nachoditi,

pošta denni chodit

treba roznositi.

Poštare lem na piše

dakoli chodili,

pizniše bicikli

už im zakupili.

Teper možut autami

poštu rozvažati,

ale dagde treba

i piše kračati.

Nešadi ša može

motorom dostati,

musit i na piše

poštu roznašati.

Košici
Košici Košicami

už nebudut zvati,

rychtujut ša Mojsejovci

cily kupovati.
Nebudut Košici

budut Mojsejovci,

Mojsej bude bačom

vy budete ovci.

Mojsejova bude

Vam rozkazovati,

može Vas naučit

lipše gazdovati.

Haňbili ša Košici

že nepodnikajut,

šytky Košičane od nich

rozum brati majut.
Košicam chcut urobiti

bars veliku slávu

chcut tym zahaňbiti

cilu Bratislavu.

Už ich poznajut ľude

v  cili republici,

može skoro budut slavny

až poza hranici.

Takyj rozum jak Oni

nychto nemože mati,

ani ministrove ša im
nemožut rivnati.

Braňo bude robil

velikoho pana,

Mojsejova bude

v štati perša dama.

Može rychtujut svoju

stranu založiti,

dumajut že ľude

budut ich voliti.

Keby byl Braňo prezident

by zme ša zviditelnili,

po rozum i Američane

by do nas chodili.

Velike bohatstvo by

pro štat nahrabali,

lipše jak Amweričane

už by zme ša mali.

V realiti šov sobi

šytko presondujut,

može ša stati i toto

že rychlo skrachujut.

Vodopad
Zima ho ciloho

do ledu sputala,

cilu zimu jak v harešti

dovho ho trimala.

Pokus jarne sonce

puta uvolňovalo,

i jomu ša lechše

už kuščik dychalo.

Potim začalo na ňim

už sytko praskati,

ledovy put a mušili

už povoľovati.

Voda pomaleňky

jak krov v nim prudila

šitka sila do žylä

už ša mu vernula.

Už začal žblnkati

dal ša do hukotu,

bo inšaku nemat

prez lito robotu.

Už byl voľnyj jak ptach

lem neznat litati,

zato musit do doliny

z hukotom padati.

Šytko kolo ňoho

už ša prebudilo,

šytko jarnym životom

už znovu ožilo.

Jarny kvitky vidno

jak soj rozkvitajut,

do jarnoho šatu

už ša oblikajut.

Zima dovho panuvala

no už ustupila,

na jej misce na tron

už jar nastupila.

Po jari pride lito

už nam bude teplo,

lem keby tak skoro

od nas neuteklo.

Jarne sonce

Už konečni jarne

sonečko nam hrije,

u každoho staroho

serdečko ožije.

Už nemusit v domi

cilu zimu siditi,

može sobi na lavočki

vonku posiditi.

Pozerati na prirodu

začinat oživati,

gazdove može skoro

pidut už orati.

Už i ptašky priletili

hnizdočka hledajut,

bo i oni každu jar

ku nam prilitajut.

Peršy jarny kvitky

už ša vypichjujut,

i lastivky z teplych krajin

domu ša rychtujut.

Zajs soj budut svoji
hnizdočka stavľati,

i zo starych ša vorobľi

mušat sťahuvati.

Bocany prileťat

zajs bude klepaňa,

i u ptachiv radostne

je jarne vitaňa.

Stromy pučat pomaly

budut lisťa mati,

plody majud do oseni

koli dozrivati.

Što nam šnih ochabil

treba vyprjatati,

každyj svoje kolie

čiste choče mati.

Pperše jarne šveto

už pered dverjami,

i ono je poslom

našoj krasnoj jari.

Zvada – hniv

Sama zvada, samyj hniv

v politiki panuje,

de to lem Slovensko

de to lem smeruje.

Ministri, poslanci

po sudoch ša voločat,

sobi i ľudom

dolovu moročat.

Každyj presadžuje

lem a lem svoju pravdu,

cholem ľude majut

z toho dobru srandu.

Pro  blaho naroda
každyj jeden bojuje,

iši dovho toto blaho

jak vidno nebude.

Vlada choče čas

žeby to dokazala

ani Dzurindovi iši

veľo neukazala.

Nezname jak dovho chcut

demokraciju buduvati,

tiko rokov na ňu iši

budeme čekati.

Ani jedna strana vladu

nedokaže zostaviti,

z menšima stranami

musit ša spojiti.
Treba vyše percensto

do limitu dati,

žeby ša tam mohli

najlipšy dostati.
Perestaňte ša už raz

jak diti hadati,

dospelym už haňba

na pisku ša hrati.

Naj Vás serdce ťahat

bliše ku narodu,

perestaňte robiti

bidu a i zlobu.

U dochtora

Cilyj život baba

u dochora nebyla,

što to dochtor ličit

barz zvedava byla.

Druhy baby choďat

často do dochtora,

nadumala sobi

že i ona chvora.

V čekarni sluchala

jak što koho bolit,

byla barz zvedava

što zňom dochor zrobit.

Sestrička dveri otvorila

babu zaklikala,

na molodoho dochtora

ša zapozerala.

Takyj iši molodyj

a už znat ličiti,

što zňom bude robil

už chcela viditi.

Dookola obmackuval

štoskaj na ni sluchal,

molotočkom malym

po kolinoch buchal.

Povičte mi babko

de že Vas to bolit,

predpišu Vam medicinu

ona vas vyhojit.

Na odporne vyšetriňa

poslal dochtor babku,

ale tam zistili

že babka vporjadku.

Babko Vy soj nadumali

že chorobu mate,

vysledky nam ukazali

že žadnu nemate.

Serdečko jak zvin

iši Vam pracuje,

do teper ste zdravy

nič Vam nechybuje.

Buďte radi, že nemusite

po dochoroch choditi,

z takym serdečkom možete

iši dovho žiti.

Choroba v tych rokoch

daka može proti,

potim po dochtoroch

možete choditi.

Veselosť

Veselo nam bylo

veselo nam bude,

pokaľ nam muzikant

pri uchu zahude.

Ked soj zašpivame

v korčmi kolo stola,

od šytkych starosti

barz lechka holova.
Mame radi špiv i tanec
divčata molody,

jedna krajša jak druha

jak zrily jahody.

Tam soj každyj odpočine

pri ti veselosti,

nychto tam nedumat

na žadny starosti.

Kiň mat veliku holovu

ta naj vin ša starat,

od gazdy dnes zadarmo

krmivo dostavat.

My mame maly holovy

našto ša starati,

chceme soj vypiti

chceme tancovati.

Keby trebalo robotu

by zme pochovali,

cilyj život vesselo

by zme soj huľali.

Huľaj dušo pekla nit,

by zme soj špivali,

peklo bylo plane

už ho rozvaľame.

Chceme byti vesely

do kince života,

tancovaňa i špiv

to naša robota.

Chto choče robiti,

naj dre vodne v noči,

od nas naj nečekat

nijakoj pomoči.

Pobili ňa včera...

Pobili ňa včera

paribci zo sela,

doznal jem ša mila

že Ty toto chcela.

Keby ja otim znal

by ňa nenabili,

oni ša na mene

dobri pripravili.

Trome na jednoho

velika presila,

ale jem ša nedal

tak jak jes chotila.

Mal jem ša što obertati

nejdenu jem dostal,

ale jeden dolamanyj

ležati tam zostal.

No i toty dvome

budut spominati,

budut obi dvme

zubara hledati.

Rano jes ša žviduvala

chto ňa tak dokaral,

čom jem nežal kamarata

žeby mi pomahal.
Netvar ša tak mila

bo Ty dobri znala,

žeby ňa nabili

ty ich objidnala.
Zato Ťa potrestam

mila žebys znala,

už nebudeš oblačik

vecej otvarjala.
Nechcu taku milu

kotra znat zraditi,

najdu sobi virnu

što bude ľubiti.

Ty soj nezašľužiš

takoho dobraka,

pohledaj soj mila

dakoho duraka.

Pride čas

Pridut lipšy časy

my tomu virime,

chto nam barz ubližil

toho trest nemine.

Panbih kaže hrichy

maly odpuščati,

za veliky treba

človeka trestati.

Veľo vrahiv dokaže

zlyj čin zakryvati,

neje švidka što by mih

vraždu dokazati.

Slobodňi soj choďat

trestu unikajut,

kľudňi sobi dalšy

zločiny pachajut.

Veľo raz nahoda može

vraha odhaliti,

I ten najskušenišyj

može ša zmyliti.

Dakotry ša nemožut

do skory zmistiti,

cilyj život mušat

dake zlo zrobiti.
Kradnut, vraž´dat, paľat

pokoja nemajut,

lem soj na zly veci

pričiny hledajut.

Pride na psa moroz

ta i na nych pride,

spravodlivyj sud

suditi ich bude.

Potim piznop bude

už ša im kajati,

za spachane zlo

raz mušat pikati.

Podľa miry zavineňa

trest vam vymirajut,

a tam de patrite

za mrežy Vas dajut.

Peršij apriľ

Na peršoho apriľa

radi žartujeme,

na každoho dašto

soj porychtujeme.

Tot deň soj možeme

srandy dovoliti,

i z riaditeľa šmich

možeme zrobiti.

Ked neje v roboti

domu zavolati,

že  minister nemože

tu dovho čekati.

Každyj jeden tomu

musit uviriti,

minister nezvykne

každyj deň choditi.

Takyj blaznivyj deň

raz do roka mame,

na každoho dašto

pripravene mame.

Každyj každoho chce

na dačim pojimati,

no nichto ša nezvyknul

za toto hnivati.

Nad vydarenym žartom

lem ša zašmijeme,

že toho druhoho

lechko dobihneme.

Chto je pripravenyj

nedast ša pojimati,

u tot deň už nemusit

nikoho sluchati.

Cilyj deň prebihne

tak jak v Kocurkovi,

každoho inšakyj žart

napade v holovi.

Ked nas dachto dostane

zato ša nehnivajme,

bo lem raz do roka

peršyj aspriľ mame.

Makovickyj holos

Makovickyj holos

radisť posluchati,

šytky znajut prekrasni

hrati i špivati.

Od svojoho vzniku

veľo našpivali,

peršyj raz v Gribovi

ľuďom zašpivali.

Kolektiv je dobryj

dovho ša trimajut,

de lem taky krasny

špivanky zbetajut?

Ked Oni špivajut

serce ša raduje,

otim nichto z nas

už nepochybuje.

Važny i veselo

znajut zašpivati,

takyj dobryj kolektiv

treba utrimati.

Žeby zdravy byli

špivanky špivali,

žeby totu tradiciju

dovho utrimali.

I Slovaci špivanky

Rusinsky radi majut,

neraz pri narodeninoch

zahrati soj dajut.

Chudobnyj kraj Makovickyj

v špivankoch bohatstvo mame,

todi ked nam plano

ta soj zašpivame.

Ľudovy špivanky

bohatstvo každoho naroda,

keby nam zanikli

byla by to škoda.
Chraňme našy špivanočky

jak oko v holovi,

žeby zme ich se špivali

v každim jednim domi.

Časy molodosti

Už perešli časy

ked zme diti byli,

ked nas ku serdečku

rodiče tulili.

O nič ša nestarali

dobri zme ša mali,

do života neznamoho

zme ša rychtovali.

Až do dospelosti

ša o nas starali,

nič nam nechybovalo

bo šytko nam dali.

Do učiňa abo do škol

rodiče nas dali,

žeby zme remeslo

každyj dake mali.

Toty šykovnišy

vysoku studovali,

inžinere, dochtore

v životi ša stali.

Toty što na školu

vyšku nemali,

na serednich, odbornnych

školach študovali.

Každyj ša chcel uplatniti

v svojim povolani,

už trebalo pomahati

vicovi i mami.

Totop što nam požičali

pokus im vertame,

že iši nam žijut

z toho radisť mame.

Planujeme sobi

rodiny založyti,

budeme ša starati

už o svoji diti.

Od diti budeme

lem dobre čekati,

može nudut i oni

o nas ša starali.

Povidala Betka

Što to za parobok

ked ša dast nabiti,

frajirka ša musit

za ňoho haňbiti.

Chlop mat byti tverdyj

ostryj jak žiletka,

tak ša vyjadrila

jedna divka Betka.

Frajira nešmiloho

što ša das nabiti,

takoho nebudu

v žyvoti ľubiti.

Kady by Vin chodil

tam by ho trepali,

i ostatni by ša

mi do oč šmijali.
Parobok by ša mal

na šytko pripraviti,

žeby ša znal z každym

po chlopsky pobiti.

Nemusit parobok

veľo krasy mati,

musit ša lem dobri

mene starati.

Žeby jem ša nemušila

za ňoho haňbiti,

z takym paribkom chcu

i budu choditi.

Dos ťažko takoho

paribka dostati,

trebalo by dovho

takoho hledati.

Keby ša mi podarilo
Bohu bym ďakovala,

žem takoho dobroho

frajira dostala.

Žeby i druhy divky

dobri soj vybrali,

žeby kolo frajira

se istotu mali.

Dobilo serce

Už dobilo serce

človeka velikoho

Jana Pavla druhoho

rodaka Poľskoho.

Sprava pereletila

už po cilim šviti,

plačut za papežom

i maleňky diti.

Katolicky virnici

smuťat na cilim šviti,

už zbitočni za zdravľa

teper ša moliti.

Za mudrym papežom

poslom pana Boha,

za takym človek

poplakati treba.
Papežsku korunu nosil
dvacetvisem rokiv

po šviti urobil

veľo dobrych krokiv.

Veľo krajin navštivil

za svoho žyvota,

z ušmivom na tvari

a v serci dobrota.

Veľo rokiv odpočival

zvon na Baziliki,

ale smert Papeža

mušil oznamiti.

Velikyj žaľ na šviti

pomaly perejde,

a na tron papežskyj

novyj Papež pride.

Na Jana Pavla druhoho

narody nezabudnut,

z pokoliňa na pokoliňa

spominati budut.

Byl jednym z najlipšych

što do teper byli,

zato ho narody

jak otca ľubili.

Može i tot druhyj

nezname chto bude,

ale takyj dobryj

už asi nebude.

Šumit lis

Šumit lis ticheňko

vitrik po ňim duje,

listočky po stromoch

šytky skontroľuje.

Kotryj slabo trimat

musit odletiti,

takyj listok nemože

už na stromi žyti.

Lem zdravy listočky

možut tym zostati,

no i toty budut

v oseni padati.

Tak sobi priroda

dobri zarjadila,

žeby každoj jari

nam ša obnovila.

V jari šytko ožyje

vyrosne travička,

zabilije ša v poli

šipova ružička.

Šytko rostne, kvitne

dychat novym žyvotom,

i kopriva začinat

rosnuti pid plotom.

Priroda cilu zimu

v pokoji perespala,

do novoho žyvota

v jari ša prebrala.

Musit veľo energii

do šytkoho dati,

žeby zme jej plody

mohli užyvati.

I prirodi treba se
pomocnu ruku dati,

ked chceme bohatu

urodu zobrati.

Bo ona nas žyvit

z prirody žyjeme,

zato tak prirodu

šytky milujeme.

Sucha verba

Vyschla tota verba

što jem zasadila,

ja soj dale žyju

verba neprežyla.

Verbu treba saditi

blizko kolo vody,

ja jej posadila

sered zahorody.

Nechotilo ša mi

verbu polivati,

ta tak jak ša stalo

mušilo ša stati.

Teper budu rozumniša

dam soj poraditi,

može ša tam bude

orichom dariti.

Orich rosnul bez vody

netreba polivati,

može budu skoro

orichy zberati.

Orich rosnul skoro

už jem radisť mala,

jak soj budu pid nim

orichy zberala.

Taka zemľa dobra

a nechcel roditi,

už jem sama neznala

što tam zasaditi.

Poradili mi ľude

slivky zasaditi,

že tam slivky budut

barz dobri roditi.

Pravdu ľude mali

slivky zarodili,

a na jar zdaleka

kvitky ša bilili.

Teper budu znala

jaky stromy saditi,

može i čerešňi

budut tam roditi.

Kvitky

Po cilyj naš žyvot

od maloj ditiny,

každyj slavit v roku

raz narodeniny.

Ku každi oslavi

kvitky darujeme,

lasku ku blizkomu

tym prejavujeme.

Ružami z kvitkami

žyvotom kračame,

radi ich davame

radi dostavame.

Maleňky do školky

z kvitkami kračame,

kitičku kvitočkiv

učitelci dame.

Na žadni oslavy kvitky

nemožut chybiti,

kvitkami svoju vďačnosť

chceme vyjadriti.
Doma každyj deň

kvitky radi mame,

toty najšumnišy

do vazy davame.

Veľo klrasnych kvitkiv

rosne po cilim šviti,

na vystavach najkrajčšy

možeme viditi.

Keby zme mali radi

každoho jak kvitky,

nebyli by svary

nebyli by bitky.

Koho mame radi

kvitky mu darujeme,
i na perše rande

z kvitkami ideme.

Z kvitkami ša rodime

z kvitkami umerame,

na rozlučku do hrobu

kvitočku davame.

Už vyšol mišačok

Už vyšol mišačok

na nočnu oblohu

nička bude jasna

chvala panu Bohu.

Bude mi na dražku

jak lampaš švititi,

hneskaj  mušu svboju

milu navštiviti.

Bude ňa čekala

tak mi odkazala,

lem žeby druhoho

soj nezaklikala.

Veľo mat napadnikiv

v tim malim selečku,

može ňa nenosit

už v svojim serdečku.

Mišačkom ošvitlena

šumni je dražočka,

už tam na ňa čekat

moja frajiročka.

Šmilo sobi kračam

pokus sobi piskam,

už sopj predstavuju

jak soj milu stiskam.

Dražka skoro zbihla

ani nebylo koli,

a už jem zaklepal

mileňki na dveri.

Dovho jem tam stojal

mi neotvorjala,

lem po mame odkaz

takyj mi poslala:

Žebym ša nehnival

že ňa tak sklamala,

ona svoju ručku

už druhomu dala.

Vertal jem ša nazad

tom istom dražočkom,

take bylo stritnuťa

z mojom frajiročkom.

Každomu ša može

take dašto stati,

život ide dale

netreba plakati.

Jednu zme stratili

druhu soj nademe,

na totu nevirnu

skore zabudeme.

Dumala ďivčina
Dumala ďivčina

že je najmudriša,

i na cilim šviti

že je najšumniša.

Že šumnišoj nit

lem ona jedina,

nedopasuje ani

ku sobi frajira.

Taku krasu jak ona

nichto nemože mati,

dast ša z každoj strany

odfotografovati.

Fotky z inzeratom

do novin davala,

toho najšumnišoho

ku sobi hledala.

Dovho na odpoviď

dajaku čekala,

ale ani za rik

žadnu nedostala.

Až raz ša prihlasil

študent zos Afriky,

že jej vozme na skušku

až do Ameriky.

Že takych jak ona

krasnych veľo majut,

ale krasny Vychodňarky

iši nepoznajut.

Strašni ša nazlostila

na toho Afričana,

že je najšumniša

už soj nedumala.

Začala pri zemli

bliše ša trimati,

perestala cez noviny

frajira hledati.

Nakonec byla rada

doma ša vydala,

ani barz krasnoho

muža nedostala.

Dobra ja divočka

Dobra ja divočka

krasom obdarena,

ale zato nebudu

nigda namyšlena.

Nebudu o sobi

nič nadumovala,

ostanu lem takom

jak i moja mama.

Moja mam divka

krasavica byla,

ale nikda pichy

z krasy nerobila.

Jakyj ša ji pačil

ta z takym chodila,

z čistoj virnoj lasky

mene porodila.

Ňaňko tyž byl dobryj

dobri sobi žyli,

mali ša stavalo

žeby ša vadili.

Dobri sobi spolu

sobri nažyvali,

nigda zme v žyvoti

neholodovali.

Nežyli zmes obi

v dajakim prepichu,

ani zme nežyli

pro slavu veliku.

Gazdivstvo zme nemali

otec v liši robil,

barz ťažka robota

no dobri zarobil.

Dajaku korunu z toho

se zme odložyli,

pizniše i chyžu

novu zme zrobili.

Jak jem byla na vydaj

dobri ňa vydali,

keby takych rodičiv

šytky diti mali.

Papeživ pohrib

Pohrib Jana Pavla druhoho

šytky viry spojil,

každyj za Papeža

Bohu ša pomolil.

Veriaci roznoj viry

kolo sebe sidili,

šytky jednak prežyvali

lem smutok citili.

Keby ša šytky viry

na šviti spojili,
o tiko spokojniše

by soj ľude žyli.

Tak by mali veriaci

spolunažyvati,

Papež ša snažyl v žyvoti

lem dobro konati.

I neveriaci mušat uznati

Papeža dobroho,

mudroho človeka

Bohom vyvolenoho.

Nerobil rozdili žadny

midži narodami,

chotil ich sputati

pevnymi putami.

Keby ľude pochopili

keby tak konali,

na šviti by zme žadny

vojny nepoznali.

Miliony ľudi na šviti

za nim zaplakali,

takoho Papeža dobroho

zme iši nemali.

Švitom byl važenyj

z laskom ho vitali,

joho mudry slova

ľuďom pomahali.

Na Papeža dobroho

nichto nezabude,

pro miliony ľudi

vični žyvaj bude.

Mala by ho za švetoho

cerkov vyhlasiti,

take meno soj po smerti

zaslužyt nositi.

Odyšol velikyj človek

už škoda plakati,

snažme ša v žyvoti

joho rad trimati.

Mimi politiky ša snažyl

cerkov utrimati,

cerkov ša do politiky

nemat što mišati.

Rodne selo

Najkrajšym kutom na šviti

je mi rodnyj dom,

i šytky moji blizky

što zo mnom žyjut v ňom.

Rodne selo, rodnyj dom

ku sercu prirosli,

tu zme ša narodili

tu zme šytky rosli.

Šytko zname, sercu mile

debri i potičky,

i luky na kotrych zme

pasli korovičky.

Na kotru stranu posmotriš

prekrasna priroda

jaročkami teče

kryštaľova voda.

Veľo raz jem mušil

selo ochabiti,

ale v druhim kraju by jem

nemih kľudňi žyti.

Druhy kraji tyž krasny

dobri ša tam mate,

ale do sela rodnoho

radi ša vertate.

Nichto nemože zabyti

na rodne selečko,

neraz Vas zabolit

za domom serdečko.

V materinski reči

soj pobibišidovati,

na šytko tu prežyte

soj zaspominati.

Rozbuchat ša serdečko

každoho jednoho,

jak prekračuje porih

do domu rodnoho.

Z domu je barz ťažko

potim odchodžati,

na rodnyj dom budete

dovho spominati.

Duje vitor

Duje vitor  silnyjj

ohynat konara,

pohledam ja sobi

frajira beťara.

Frajira beťara

žeby mal motorku,

pideme na vylet

spolu do Nevjorku.

Ked ne do Nevjorku

cholem na Domašu

treba poznavati

i krajinu našu.

Do Nevjorku daleko

strašni dovha draha,

a ja na motorci

siditi nerada.

Až ked bude beťar

velikym beťarom,

može poletime

vlastnym eroplanom.

Mušu i ja beťarkom

velikom ša stati,

budeme berarski

spolu cestovati.

Beťar bude vidil

jaku mam energiju,

pide do bazaru

kupit mi Fabiju.

Na benzin rodiče
budut nam davati,

bo budeme po šviti

veľo cestovati.

Za odmenu  i ich
dagde povezeme,

abo ich na vylet

zo sobom vozmeme.

Na vylet korotkyj

chceme byti sami,

na dovšim vyleti

by nam zavadžali.

Ked doslužyt stara

može kuplat novu,

nebudeme my soj

lamati holovu.

Rodiče sut nato

žeby nas chovali,

tiko treba korun

tiko žeby dali.

A ked budut stary

my ša postarame,

do domu dochodciv

obidvoje dame.

Keby nam dašto chybilo

se ich navštivime

žeby oboje znalui

jak soj ich važyme.

Bohatstvo

Mame radi dobrych ľudi
mame radi prirodu,

nenavidime ľudi

kotry robľat zlobu.

Nemajut radi nikoho

lem sebe samoho,

raz i Oni ša dostanut

do pekla vičnoho.

Nemajut dosť piňazi

lem se narikaju,

na knižkach po bankach

miliony majut.

Žyjut sobi dobri

no pokij nemajut,

piňazi ani v noči

im spati nedajut.

Neje v nich ochota

druhym pomahati,

len ša snažat šytko

pid sebe dostati.

Božy mlyny meľut

pomaly  ale isto,

i im može bude

na tim šviti tisno.

Takych by mal Panbih

na zemli trestati,

možuť ša i toho

skoro dočekati.

Što im z toho bohatstva

ked ho nevyužyjut,

bohatstvo ostane

oni ša pominut.

Na bohtsvi ša bude

rodina dohaduvati,

zajs lem bude zloba

i hniv panuvati.

Láska, mir, pohoda

mala by vladnuti,

nemušili by dakotry

až tak bohatnuti.

Prepich
Z Popradu do Košic

letadlom letili,

žeby Košici cily

z letadla vidili.

Na letisku limuziny

čorny ich čekali,

jak ministri do nych

sobi pošidali.

Jak štatna delegacia

do Košic vchadžali,

ale ľude na slavu

im na nekričali.

Pered vilu Mojsejovciv

šťastni dorazili,

veliky vorota jak na hrad

ša im otvorili.

Zos chlibom i soľom

v domi ich vitali,

šampanské dorohe

na pripitok dali.

V železničarski uniformi

i v narodnim kroji,

privitali Mojsejovci

v svojim skromnim dvori.

Žeby špinu nenosili

porjadok radi majut,

a každomu novy

papuči davajut.

V prepichovim garaži

ich ubitovali,

lem žolikovi vlastne

opartma tam dali.

O dva miliony

budut bojovati,

každyj tyždeň o jednoho

budut menše mati.

Jakyj bude kolektiv

takoj ukazali,

dakotry ša na začatok

už i pohadali.

Makriza ša raduje

dobryj kšeft chopila,

i suťažny otazky

k tomu pripravila.

Ľude budut čekati

chto peršyj vypadne,

i chto jak nervovi

cilu suťaž zvlaldne.

Jak hriby po doždu

šou budut rosnuti,
televizny spoločnosti

budut bohatnuti.

Može dake loto

iši vydumajut

ľude na voloviny

dosť piňazi majut.

Neostavat nič inše

lem konec čekati

chto soj bude miliony

z vily odnošati.

Ticha nič byla

Vyšol mišac jasnyj

nič tycheňka byla,

ked ša moja mila

u mi pritulila.

Se v noči ku mili

ticheňko jem chodil,

žeby doma nečuli

prez oblak jem chodil.

Oblak večur nezaperla

lem tak prichytila,

pid oblak lavočku

malu položyla.

Dobri bylo vyjti

jak hori schodami,

nezabrechal ani Dunčo

što spal pid  dverjami.

Pid teplom perinom

mila sama spala,

zato každyj večur

tak mene čekala.
Nichto v seli neznal

že spolu chodime,

ked na daleko prez deň

se ša obchodime.

Žadnu lasku ša nedast

barz dovho tajiti,

každyj chto rozumnyj

musit nato priti.

Tak i našu lasku

skoro odhalili,

potim už verejni

spolu zme chodili.

Šytko raz perejde

i časy ľubosti,

v žyvoti nas čekajut

lem samy starosti.

Ale na peršu lasku

nikda nezabudame,

toty chvili bezstarostny

soj pripominame.

Biciklistika

Nechcelo ša stari babi

napiše choditi,

rozhodla ša že ša bude

bicikľom voziti.

Každyj deň do dida

začala hučati,

žeby išol  bicikeľ

novyj kupuvati.

Dido mal na podi

až dva stary vraky,

skusil ša z nich jeden

dobryj poskladati.

Podarilo ša mu

bicikeľ poskladati,

byl rad že nemusit

novyj kupuvati.

Ale baba ša neznala

bicikľom voziti,

teoriju jazdy dido

mušil jej učiti.

Baba teoriju voziňa
lechko pochopila,

po tyžňu už praks

tverda nastupila.

Zo  začatku dido

jej pritrimoval,

kabativ veľo mala

barz ji zavadžali.

Teplakovu supravu

mušil jej kupiti,

žeby mohla pohodlňi

bicikeľ riaditi.

Baba ša naučila

už dobri voziti,

napiše už nechcela

ani krok zrobiti.

Druhy baby jak vidili

do muživ hučali,

žeby im bicikli

novy kupovali.

Bicikľovu školu dido

mušil založyti,

bo každa lem bicikľom

chcela ša voziti.

Chlopi ša na dida

začali hnivati,

nestačili bicikli

novy kupuvati.

Dida za trenera

šytky chceli mati,

takoho odbornika

trebalo hledati.

Ženy už po seli

piše nechodili,

i do mista na bicikľoch

na nakup chodili.

Baby bišidovali

Zyšli ša dvi baby

ked bandurky brali,

pošidali na michy

sobi rozpravľali.

Što od rana kotra

tiko porobila,

tiko michiv zo sobom

povnych postavila.

Že od rana do teper

šim michiv nabrala,

ale že iši lipšu

urodu čekala.

Barz dobru odrodu

na jarmaku kupila,

i porjadny koruny

za ňu zaplatila.

Druha povidala

že vlastny sadila,

tiko michiv nenabrala

barz ša narobila.

Lem sama dribnota

lem sem tam velika,

velikych nabrala

do jednoho micha.

Že keby chotila

dast ji na sadžiňa,

ona žeby ji dala

dašto na jidžiňa.

Tota druha bandurok
dribnych malo mala,

zos vymenou suhlasila

dvi sviňi chovala.

A tak dobryj obchod

obi urobili,

jak išli do domu

v korčmi zastavili.

Na dobryj obchod sobi

palinky vypili,

raz jedna raz druha

na uver prosili.

Vesela ďivka

Vesela ja ďivka

veseloho mam frajira,

što by jem v životi

už vece chotila?

Žeby mi serdečko

v hrudi zdrave bylo,

žeby ša mi šytko

v žyvoti darilo.

Žebym školu dokončila

žebym zmaturovala,

i robotu dobru

žeby jem dostala.

Nechotila by jem žyvot

v bidi perežyti,

ani za bohatstvom

nebudu tužyti.

Žebym slušni byvala

bidu nepoznala,

žebym tak nežyla

jak dakoli mama.

Choču sobi vlastne

hnizdočko uviti,

žeby jem se mohla

vesela choditi.

Do toho hnizdočka

muža molodoho,

žeby vin ňa ľubil

jak ja budu joho.

Se zdravy ditočky

v hnizdočku chovati,

ľuďom bidnym budu

rada pomahati.

Ked ša šytko splnit

budu radisť mati,

budu se vesela

žyvotom kračati.

Žeby šytkym ľuďom

sny ša naplnili,

žeby i oni zomnom

se vesely byli.

Zarostla studenka

Zarosla studenka

nas občerstvuvala,

se cvholodnu vodu

pro nas v liti mala.

V dobrim cholodočku

studenočka mala,

nad ňom stara liska

ta jak straž stojala.

Zavišeny horňatka

se na lisci byli,

každomu smednomu

dobri poslužyli.

Jak do zerkadla do ňoj

mih ša pozerati,

divčata kolo ňoj mohli

ša namaľovati.

Lavočka berezova

kolo ňoj stojala,

nichto jej neopravoval

sama ša rozpala.

Dakoli passtusi na poli

studenku čistili,

i družstevnici radi

tu ša občerstvili.

Chto neznat de byla
už by ju nenašol,

do močari velikoj

teper by už zašol.

Liska stara tam

pomaly doživat,

už ša špiv ptaškiv

na ňi neozyvat.

Na studenky po poli

ľude zabyvajut,

zato nam studenky

travom zarostajut.

Mineralny vody sobi

v obchodi kupime,

teper veľo času

lem doma stravime.

Na zahumenci

Sukromnici v zimi

traktory opravili,

potrebne naraďa

na jar pripravili.

Šnihu veľo bylo

mokra zemľa zostala,

i zato jarna robota

na poli meškala.

V oseni poorane

trebalo skipriti,

kultivator z boronami

mušil pochoditi.

Zahumenkare do peredu

traktory objidnali,

bo traktoriv malo

druhy žniva mali.

De malo traktoriv

trebalo čekati,

bo perše rodini

trebalo poorati.

Tam de iši družstva

tam problem nemajut,

svojim zahumenkarim

poorati dajut.

Lem na traktory ľude

v seli odkazany

koni už po seloch

davno odpisany.

Na zahumenci každyj chce

dašto posaditi,

što soj dopestuje

nemušit kupiti.

O zemľu ša treba

cilyj rik starati,

ked chošeme urodu

na ňi dobru mati.

Od pošasja zaležyt

jaka bude uroda,

lem žeby neprišol hrad

i velika voda.

Jano ša topil

Kolo potoka Vasiľ i Jano

verbinu rizali,

i suchy konara

na zemľu metali.

Zos drabiny hori

konara orizovali,

ani jeden dobri

plavati neznali.

Do vody chpal Jano

začal ša topiti,

ale pomič od nikoho

tu nemih prositi.

Znal, že Vasiľ naznat

tyž dobri plavati,

a z verby na zemľu

nemich ša dostati.

Jak padal Jano do vody

ta drabinu zvalil,

nikoho tam nebylo

žeby jej pristavil.

Jano začal pomič

od Boha prositi,

že je iši molodyj

choče iši žyti.

Ked holovu vynoril

tak začal prositi,

Vasiľa na verbi

malo poraziti.

Pokaľ zyjdu dolom

iši kus vytrymaj,

pust ša pana Boha

konara ša trymaj.

Najblišoho konara

jano ša pojimal,

konarisko byl silnyj

na vodi ho trimal.

Vasiľ ša z drabinom

dostal blizko ku ňomu,

už sobi byl istyj

že pomože jomu.

Mich ša Jano tiko chcel

v ti vodi moliti,

keby ša netrimal konara

mich by ša zatopiti.

Pomož soj človeče

i pan Boh Ti pomože,

molitva ne šadi

každomu pomože.
Mista v noči

V každi velikim misti

nočnyj život začinat,

slušny idut spati

a zberba vyčiňat.

Porozšvičovany reklamy

molodych lakajut,

v pochybnych podnikoch

vzrušiňa čekajut.

Podsveťa svi kolotoč

ide rozkrutiti,

v nočnim misti ša može

choc što prihoditi.

Abo Vas nabijut
abo Vas okradnut,

zo straženoho misca

auto Vam ukradut.

Mafija pracuje

najlipše jak može,

ani policija Vam tam

nepomože.

Šytko do peredu

majut planovane,

policija takych ľudi

barz ťažko dostane.

Što ša v noči stane

to nichto nezname,

hrozno-strašny veci

rano ša dozname.

Prez jednu nič ša dast

veľo zla zrobiti,

ale vyhasnuty žyvoty

nedast ša vernuti.

Po herňach-kasinach

majetky prehravajut,

pak po sobi jak na fronti

zbraňami striľajut.

Što ša prez nič stane

nechce ša viriti,

že človek človeka

je schopnyj zabiti.

Storaka laska

Laska byvat všelijaka

mat roznu podobu,

no zakladna je laska

laska ku narodu.

Každyj mat svoju lasku

každyj ku inšomu,

najvirniša laska je

k človeku jednomu.

Baz lasky k bližňomu
ťažko by bylo žyti,

diti, rodinu, znamych

musime ľubiti.

Každyj ku každomu

lasku nemožeme mati,

veľo lasok v žyvoti

znat ľudi sklamati.

Šytko je v žyvoti krasne

što z laskom robime,

pri laski i nemožny

veci pochopime.
Ťažko choroby laska

jak doktor znat ličiti,

bo laska nekonečna

vični bude žyti.

Lasku ku prirodi, vedi

k divadlu, hudbi, historiji,

znat splniti človeku

tuženy nadiji.

Šytko što z laskom robime

radisť nam prinašat,

laska taka silna

i hory prenašat.

Lasku treba pestovati

jak kvitky polivati,

bez lasky ša nedast

nič vypestovati.

Jak burinu falošnu lasku

treba vypoloti,

falošna laska v serci

nemat što robiti.

Žeby laska virna

nikomu nechybovala,

žeby v každim sredečku

jak ruža rozkvitala.

Potim bude radisť

na tim šviti žyti,

ked jeden druhoho

soj bude vyžyti.

Teče voda teče

Teče voda teče

z potokiv do morja,

frajiročko pišna

koli budeš moja?

Ked šytka pereteče

z potokiv do morja,

až todi Ty pišnyj

budu žena Tvoja!

Voda bude tekla

jak do teper tekla,

iši nigda do morja

šytka nepretekla.

Frajirkom Ti možy byti

to i moja voľa,

ale žena nigda

ja nebudu Tvoja.

Mušili by potoky

šytky zvysychati,

todi bys ňa mih

za ženu zobrati.

Ale vody tekli

dale budut teči,

bo kolo šytkoho

je lem veľo reči.

Frajira lipšoho

nebudu už mati,

ale muža lipšoho

mušu soj hledati.

Milovati znaš dobri

to mušu uznati,

ale ženu i dizi

neznal bys chovati.

Obi ruky Tvoji

livy do roboty,

ani do ňoj nemaš

nijakoj ochoty.

Budeme ša dale

ked chceš frajiriti,

ale ani nedumaj

zo mnov ša ženiti.

De už toty časy
De už toty časy

de už ša stratili?

ked po selach ľude

spoločni robili.

Do jedno poličko

bylo obrovene,

družstevnikom šytko

bylo dožyčene.

Pro dobytok oplotky

krasni ohorodženy,

moderny salašy

byli porobeny.

Šytkomu ša darilo

šytkoho dos bylo,

dovho netrimalo

a už ša minulo.

Robota pid nosom

dvory rozkvitali,

ani po zavodoch

tak čisto nemali.

Družstevnici žyli

jak jedna rodina,

bylo dos moloka

bylo dos mesiva.

Za tuňa do štatu

šytko zme davali,

robotnici tuňa

soj nakupovali.

Začali nam zapadni

štaty zaviditi,

zato z tym mušili

dašto urobiti.
Družstva porozbivali

farmy zakladali,

do teraz malo tych

kotry vytrimali.

A tak potraviny čuži

do nas dovažajut,

nemerzit ich že ľude

roboty nemajut.

Vojenska laska
Do maloho mistečka

molodyj narukoval,

pered tym nikoho

iši nemiloval.
Na vychadzki ša mu
jedna zapačila,

uniforma jak uliata

tak na nim sidila.

Na zabavi večur

spolu tancovali,

jedno druhomu do oi

z laskom pozerali.

Dohodnul soj chodzku

ona suhlasila,

do kasareň za nim

dos často chodila.

Zo začatku chodili

lem tak z kamaratstva,

zrodila ša z toho

barz velika laska.

Do domu vojačka

raz sobi pozvala,

rodina ho šumni

v domi privitala.

Na dešať mišaciv ho

do školy poslali,

skoro každyj deň

soj dopisovali.

Zo školy ša vernul

ona zmaturovala,

laska v odlučiňu

im nestroskotala.

Rodičom oznamil

koli svaľba bude,

že ich na stanici

z ňom čekati bude.

Rodičom ša nevista

obom zapačila,

tak ša šťastni vojna

jednoho skončila.

Bez kohuta

Do Svidnika na jarmak

vybrala ša baba,

nemat doma kohuta

a jajca mat rada.

Kurky od rana do večera

lem furt kotkodajut,

na sušidovoho kohuta

pres plit pozerajut.

Jak soj kurky topče

jaječka znašajut,

sušidovy kurky

barz dobri ša majut.

Doznali ša že gazdyňa

pišla kohuta kupiti,

začali ša od rana

šytky paraditi.

Pirja što znych opadalo

po dvori zberali,

v bliskim jaročku ša

šytky vykupali.

Jak ša patrit kohuta

v kurniku privitali,

z každoj strany dobri

ho poobzerali.

Kohut soj kus odpočil

dal ša do roboty,

pirja z kurok litalo

až pomodži ploty.

Kohut od sušidiv

začal ša hnivati,

bo vin už byl staryj

nevladal toptati.

Sušidovy kurky

ša rozkotkodali,
že takoho kohuta

by potrebovali.

Gazdyňa ku kohutovi

barz ša radovala,

jajec mala veľo

že ich prodavala.

Kruta laska

Kruta laska to byla

ked dvoje chodili,

i jedny i druhy rodiče

v laski im branili.

Schodžali ša tajni

pokoja nemali,

že im rodiče povoľat

ani nedufali.

Darmo ich prosili

darmo narikali,

že soj dašto zrobľat

ša im vyhražali.

Jedno druhe nechotilo

v žyvoti stratiti,

skusili o radu dobrych

ľudi poprosili.

Babka na druhim seli

znala čarovati,

za čarovaňa trebalo

veľo korun dati.

Na čarovaňa korunky

dajaky zohnali,

na druhe selo za babkom

spolu ša vybrali.

Babka jak ich vidila

znala što robiti,

do peredu rozdumala

jak im poraditi.

Zazračnu vodička

zo žiľa zrobila,

ani veľo korun

od nich neprosila.

Do jidla im davajte

každyj deň po kapci,

nebudut Vam braniti

vece Vaši lasci.

A i tak ša stalo

jak ša malo stati,

do smerti ti babci

budut ďakovati.

Pjanyj na lovočki

Sidit pjanyj na lavoki

holova zvišena,

v ruci tlije cigaretľa

na piv vykurena.

Holova začala mu

se niže klesati,

lavka ša začala

pid nim kolysati.

Neovladal svoje tilo

začal z ňoj padati,

akurat začalo

tak jak z vidra ľati.

Začalo hrmiti

začalo bliskati,

po jeden ľadovec

už začal padati.

A jak strilil perun

do blizkoho stromu,

takoj byl terezbyj

ponahľal ša domu.

Pan Bih ho vysluchal

pomih mu trafiti,

ale nechcel v noči

ženu zobuditi.

Ale žena čula dobri

bo iši nespala,

žala kačalnicu

jak z posteli stala.

Paru raz ho dobri

po križoch vyťala,

takoj ho holova

boliti prestala.

Na kolinoch kľačal

začal jej prositi,

sľuboval že nebude

palinočku piti.

Ani sľub nedotrimal

palinka ľahala,

už ani zachitka

mu nepomahala.

Pomohla „Predna Hora“

dali ho ličiti,

žeby dale nemušil

zdravľa soj ničiti.

Kalich lasky

Kalich povnyj lasky

treba ho sanovati,

do kince žyvota

mal by vytrimati.

Každyj deň po dušku

z ňoho odpivati,

do kince žyvota

bude nam trimati.

Jak ružu pestujeme

vodom polivajme,

piti z toho kalicha

druhomu nedajme.

Keby Vam z kalicha

druhy odpivali,

už by muž i žena

k rozvodu kračali.

Laska by z kalicha

prudom vytikala,

v kalichu by žadna

laska nezostala.

Možeme novu lasku

do kalicha naľati,

tak jak perša nebude

už nam smakuvati.

Dolivana laska

neje tota prava,

už kalich vypadat

jak verba dudlava.

Iši jeden kalich

mal by každyj mati,

z kotroho by mih ľuďom

lasku rozdavati.

Lasku svojim ďiťom

lasku ku bližňomi,

žeby ša kus vyšlo

z kalicha každomu.

Jak oko v holovi treba

soj kalich stražyti,

bez lasky by nemich

šťastni nichto žyti.

Na kolotoči

Dido z babom spolu
na jarmaku byli,

kolotoč v žyvoti

iši nevidili.
Jak toty lavočky

začali ša točiti,

chotilo ša i jim

kuščik povoziti.

V pokladni pro dvoje

listky zakupili,

kolo sebe bliskp

na lavočky šili.

Kolotoč ša roztočil

radisť z toho mali,

na ľudi soj z hory

jak ptachy pozerali.

Zrazu ša rozpadalo

tak jak z vidra ľalo,

šytko na nich zmoklo

ku zemli ťahalo.

Lachy mokry byli

baba nadavala,

na kolotoči za ňom

mlaka zostavala.

Začala kabaty

po jeden zoblikati,

a po kolotoču

začala višati.

Što to tam za striptiz

ľude ša poschodili,

a dido zos babom

strašni ša vadili.

Kalap zňali z holovy

o zemľu šmarili,

taku babu durnu

iši nevidili.

Do kalapa koruny

začali metati,

takyj striptiz chotil

každyj pozerati.

Dido nebyli hlupy

takoj pochopili,

iši vece jak do teper

z babom ša vadili.

Baba tam začala

skoro tancuvati,

jak vidiloa dida

koruny zberati.

Tiko piňazi po kopi

iši nevidili,

barz veľo tovaru

za nich soj kupili.

Ščira ošiň

Už sme šytko pozberali

što nam ošiň dala,

veľo toho na zemli

i na stromoch mala.

Na stromoch konara

lem ša ohynalo,

dobri ša nam hrušky

i jabka torhalo.

Každyj podľa chuťi

mih soj vyberati,

vitaminiv na zimu

dos budeme mati.

Dašto vysušyme

dašto zavarime,

ked je cukru malo

iši dokipime.

Zelenina dobra

ša nam urodila,

i pšenička husta

na poli dozrila.

Banduročky jak holovy

sviňu vychovame,

i kapustu novu

do bočky soj dame.

Može proti zima

može moroziti,

budeme kolo peca

v teplim soj siditi.

Soloninu i kobasu

dobri vyudime,

meso do konzervoch

dobre zavarime.

Nebude nam nič

v zimi chybuvati,

zato ša oplatit

i kus gazduvati.

Chlib, maslo, moloko

musime kupovati,

bo korovu nekaždyj

može zimovati.

Na bišidi

Na bišidi ľude

radi ša schodžajut,

jeden bišiduje

druhy ho sluchajut.

Abo šytky biidujut

nit koho sluchati,

jak ked pčoly ša vyrojat

začne tam hučati.

Pri slušni bišiďi

dobri posiditi,

dakomu dašto poraditi

abo ša chvaliti?

No chvaliti ša nedobri

radšej skromnyj byti,

ochabme ša druhymi

ľudmi pochvaliti.

Ked druhyj bišiduje

ochabme dohovoriti,

pri bišidi netreba

nikoho rušyti.

Na dobri bišidi

veľo ša dozname,

veľo takych veci

kotry nepozname.

Chto pravdu bišiduje

ľude mu ľapkajut,

chto trepe do bludu

toho vypiskajut.

Politici znajut

najlipše klamati,

ich slova se treba

zos rezervom brati.

Znajut nasľubovati

hory a i doly,

po nich ostavajut

porožňi žoloby.

Lem dašto što sľubujut

znajut naplniti,

dakotrym politikom

netreba viriti.
